
〈爲王季。〉撒離曷畨家城〈長安志撒離曷畨家城在邠州東南五里。〉折墌城

〈太平寰宇記唐武德元年。薛舉𡨥涇州。屯兵於新安縣折墌城。太宗親征。相守六十餘日。會舉其子仁杲統其衆并羗胡十餘萬來挑戰上遣總管〉

〈龐玊自淺水原南出賊之右。因髙而陣。上率大兵自原北。出其不意。斬首萬餘級。賊大潰。仁杲懼而請降。俘其精兵萬餘人。男女五萬口。故城猶在〉

〈今宜禄縣北五里。〉長武城〈太平寰宇記長武城在宜禄縣西五十里隋問皇中築。在涇河南岸。唐武德初廢。大暦初。郭子〉

〈儀置兵以備西戎。玊海唐列傳。李懷光爲邠寧節度。頻嵗率師城長武以處軍士。城㨿原首。臨涇水。俯瞰通道爲要防。渾瑊以朔方兵馬。使屯冝〉

〈禄大曆七年撃吐蕃破之。自是歲防長武城。韓全義爲長武城使。貞元三年。吐蕃犯長武城。全義拒之。髙崇文從韓全義鎮長武城。治軍有聲。〉

〈崇文以長武城使討劉闢。練卒五千。常若𡨥至。髙霞寓。元和初代髙崇文爲長武城使。張芸叟雜記涇州東長武城在塘濼。最爲控扼要害之地〉

〈太宗親征薛舉嘗駐蹕。門樓十三間。御榻在其下。或云柱上有太宗題字尚在也。此阻涇水。節髙墌折墌二城樓亦完。〉栒邑故

城〈太平寰宇記栒邑故城在三水縣東二十五里。即漢栒邑。屬右扶風。有函郷應劭注云。左氏傳。畢原酆郇。文之昭也。荀侯賈伯伐晉也。〉

〈漢爲縣。〉爰得城〈太平寰宇記爰得城。漢書地理志云爰得縣屬安定郡。後漢省即此城也。〉淳化縣城

〈長安志淳化縣城周二里餘一百一十步。崇九尺。壕深二尺。漢故縣城在縣西北六十里。元一統志淳化故城。本雲陽縣金龜郷。雲陽宫記曰。車箱坂〉

〈下有棃園。漢武帝築之。大一頃。樹數百株。青翠繁宻。望之如車藎。宋淳化四年。建爲淳化縣。屬耀州。以雲陽。金龜。威逺。三郷屬焉。按太子中舍人黄〉

〈觀言此地山林深僻。多聚盗賊。遂建爲縣以鎮之。金省入雲陽。〉雲陵城〈元一統志雲陵城。在邠州淳化縣北。有漢武帝碑刻〉

〈云。於城北二十餘里立雲陵縣。有廢城舊址猶存。若甘泉宫遺迹亦在雲陵。於其縣之南立𥠖園鎮。宋始爲淳化縣。〉延安故

城〈元一統志延安故城按後魏志。以東夏州爲延州。在延水東。盖以管内延水爲名也。至宋慶暦五年。改卜延水西今路城。是與舊城相直。〉


〈人呼故城爲東州。按圖經。地産眞臘。秦膠。司馬光延安道中詩。有暮煙凝。塞上。候大落天涯之句。宋會要元豐六年閏六月十三日。權發遣陝府西〉

